
શ્રીમહાલક્ષ્મીસ્તુતિઃ ૨

મહાલક્ષ્મ્યષ્ટોત્તરશતનામસ્તોત્રમ્
ૐ વિઘ્નેશ્વરમહાભાગ સર્વલોકનમસ્કૃત ।
મયાઽઽરબ્ધમિદં કર્મ નિર્વિઘ્નં   કુરુ સર્વદા ॥
શુદ્ધલક્ષ્મ્યૈ બુદ્ધિલક્ષ્મ્યૈ વરલક્ષ્મ્યૈ નમો નમઃ ।
નમસ્તે સૌભાગ્યલક્ષ્મ્યૈ મહાલક્ષ્મ્યૈ નમો નમઃ ॥ ૧॥
વચોલક્ષ્મ્યૈ કાવ્યલક્ષ્મ્યૈ ગાનલક્ષ્મ્યૈ નમો નમઃ ।
નમસ્તે શ‍ૃઙ્ગારલક્ષ્મ્યૈ  મહાલક્ષ્મ્યૈ નમો નમઃ ॥ ૨॥
ધનલક્ષ્મ્યૈ ધાન્યલક્ષ્મ્યૈ ધરાલક્ષ્મ્યૈ નમો નમઃ ।
નમસ્તેઽષ્ટૈશ્વર્યલક્ષ્મ્યૈ મહાલક્ષ્મ્યૈ નમો નમઃ ॥ ૩॥
ગૃહલક્ષ્મ્યૈ ગ્રામલક્ષ્મ્યૈ રાજ્યલક્ષ્મ્યૈ નમો નમઃ ।
નમસ્તે સામ્રાજ્યલક્ષ્મ્યૈ મહાલક્ષ્મ્યૈ નમો નમઃ ॥ ૪॥
શાન્તલક્ષ્મ્યૈ દાન્તલક્ષ્મ્યૈ ક્ષાન્તલક્ષ્મ્યૈ નમો નમઃ ।
નમોઽસ્ત્વાત્માનન્દલક્ષ્મ્યૈ મહાલક્ષ્મ્યૈ નમો નમઃ ॥ ૫॥
સત્યલક્ષ્મ્યૈ દયાલક્ષ્મ્યૈ સૌખ્યલક્ષ્મ્યૈ નમો નમઃ ।
નમઃ પાતિવ્રત્યલક્ષ્મ્યૈ મહાલક્ષ્મ્યૈ નમો નમઃ ॥ ૬॥
ગજલક્ષ્મ્યૈ રાજલક્ષ્મ્યૈ તેજોલક્ષ્મ્યૈ નમો નમઃ ।
નમઃ સર્વોત્કર્ષલક્ષ્મ્યૈ મહાલક્ષ્મ્યૈ નમો નમઃ ॥ ૭॥
સત્ત્વલક્ષ્મ્યૈ તત્ત્વલક્ષ્મ્યૈ બોધલક્ષ્મ્યૈ નમો નમઃ ।
નમસ્તે વિજ્ઞાનલક્ષ્મ્યૈ મહાલક્ષ્મ્યૈ નમો નમઃ ॥ ૮॥
સ્થૈર્યલક્ષ્મ્યૈ વીર્યલક્ષ્મ્યૈ ધૈર્યલક્ષ્મ્યૈ નમો નમઃ ।
નમસ્તેઽસ્ત્વૌદાર્યલક્ષ્મ્યૈ મહાલક્ષ્મ્યૈ નમો નમઃ ॥ ૯॥
સિદ્ધિલક્ષ્મ્યૈ ઋદ્ધિલક્ષ્મ્યૈ વિદ્યાલક્ષ્મ્યૈ નમો નમઃ ।

નમસ્તે કલ્યાણલક્ષ્મ્યૈ મહાલક્ષ્મ્યૈ નમો નમઃ ॥ ૧૦॥
કીર્તિલક્ષ્મ્યૈ   મૂર્તિલક્ષ્મ્યૈ   વર્ચોલક્ષ્મ્યૈ નમો નમઃ ।
નમસ્તે ત્વનન્તલક્ષ્મ્યૈ મહાલક્ષ્મ્યૈ નમો નમઃ ॥ ૧૧॥
જપલક્ષ્મ્યૈ તપોલક્ષ્મ્યૈ વ્રતલક્ષ્મ્યૈ નમો નમઃ ।
નમસ્તે વૈરાગ્યલક્ષ્મ્યૈ મહાલક્ષ્મ્યૈ નમો નમઃ ॥ ૧૨॥
મન્ત્રલક્ષ્મ્યૈ તન્ત્રલક્ષ્મ્યૈ યન્ત્રલક્ષ્મ્યૈ નમો નમઃ ।
નમો ગુરુકૃપાલક્ષ્મ્યૈ મહાલક્ષ્મ્યૈ નમો નમઃ ॥ ૧૩॥
સભાલક્ષ્મ્યૈ પ્રભાલક્ષ્મ્યૈ કલાલક્ષ્મ્યૈ નમો નમઃ ।
નમસ્તે લાવણ્યલક્ષ્મ્યૈ મહાલક્ષ્મ્યૈ નમો નમઃ ॥ ૧૪॥
વેદલક્ષ્મ્યૈ નાદલક્ષ્મ્યૈ શાસ્ત્રલક્ષ્મ્યૈ નમો નમઃ ।
નમસ્તે વેદાન્તલક્ષ્મ્યૈ મહાલક્ષ્મ્યૈ નમો નમઃ ॥ ૧૫॥
ક્ષેત્રલક્ષ્મ્યૈ તીર્થલક્ષ્મ્યૈ વેદિલક્ષ્મ્યૈ નમો નમઃ ।
નમસ્તે સન્તાનલક્ષ્મ્યૈ મહાલક્ષ્મ્યૈ નમો નમઃ ॥ ૧૬॥
યોગલક્ષ્મ્યૈ ભોગલક્ષ્મ્યૈ યજ્ઞલક્ષ્મ્યૈ નમો નમઃ ।
ક્ષીરાર્ણવપુણ્યલક્ષ્મ્યૈ મહાલક્ષ્મ્યૈ નમો નમઃ ॥ ૧૭॥
અન્નલક્ષ્મ્યૈ મનોલક્ષ્મ્યૈ પ્રજ્ઞાલક્ષ્મ્યૈ નમો નમઃ ।
વિષ્ણુવક્ષોભૂષલક્ષ્મ્યૈ મહાલક્ષ્મ્યૈ નમો નમઃ ॥ ૧૮॥
ધર્મલક્ષ્મ્યૈ અર્થલક્ષ્મ્યૈ કામલક્ષ્મ્યૈ નમો નમઃ ।
નમસ્તે નિર્વાણલક્ષ્મ્યૈ મહાલક્ષ્મ્યૈ નમો નમઃ ॥ ૧૯॥
પુણ્યલક્ષ્મ્યૈ ક્ષેમલક્ષ્મ્યૈ શ્રદ્ધાલક્ષ્મ્યૈ નમો નમઃ ।
નમસ્તે ચૈતન્યલક્ષ્મ્યૈ મહાલક્ષ્મ્યૈ નમો નમઃ ॥ ૨૦॥
ભૂલક્ષ્મ્યૈ તે ભુવર્લક્ષ્મ્યૈ સુવર્લક્ષ્મ્યૈ નમો નમઃ ।
નમસ્તે ત્રૈલોક્યલક્ષ્મ્યૈ મહાલક્ષ્મ્યૈ નમો નમઃ ॥ ૨૧॥
મહાલક્ષ્મ્યૈ જનલક્ષ્મ્યૈ તપોલક્ષ્મ્યૈ નમો નમઃ ।
નમઃ સત્યલોકલક્ષ્મ્યૈ મહાલક્ષ્મ્યૈ નમો નમઃ ॥ ૨૨॥
ભાવલક્ષ્મ્યૈ વૃદ્ધિલક્ષ્મ્યૈ ભવ્યલક્ષ્મ્યૈ નમો નમઃ ।
નમસ્તે વૈકુણ્ઠલક્ષ્મ્યૈ મહાલક્ષ્મ્યૈ નમો નમઃ ॥ ૨૩॥

2 sanskritdocuments.org



શ્રીમહાલક્ષ્મીસ્તુતિઃ ૨

નિત્યલક્ષ્મ્યૈ સત્યલક્ષ્મ્યૈ વંશલક્ષ્મ્યૈ નમો નમઃ ।
નમસ્તે કૈલાસલક્ષ્મ્યૈ મહાલક્ષ્મ્યૈ નમો નમઃ ॥ ૨૪॥
પ્રકૃતિલક્ષ્મ્યૈ  શ્રીલક્ષ્મ્યૈ સ્વસ્તલક્ષ્મૈ નમો નમઃ ।
નમસ્તે ગોલોકલક્ષ્મ્યૈ મહાલક્ષ્મ્યૈ નમો નમઃ ॥ ૨૫॥
શક્તિલક્ષ્મ્યૈ ભક્તિલક્ષ્મ્યૈ મુક્તિલક્ષ્મ્યૈ નમો નમઃ ।
નમસ્તે ત્રિમૂર્તિલક્ષ્મ્યૈ   મહાલક્ષ્મ્યૈ નમો નમઃ ॥ ૨૬॥
નમશ્ચક્રરાજલક્ષ્મ્યૈ આદિલક્ષ્મ્યૈ નમો નમઃ ।
નમો બ્રહ્માનન્દલક્ષ્મ્યૈ મહાલક્ષ્મ્યૈ નમો નમઃ ॥ ૨૭॥
ૐ કનકલક્ષ્મ્યૈ નમઃ ।
ઉદ્યોગલક્ષ્મ્યૈ નમઃ ।
સર્વાભીષ્ટફલપ્રદાયૈ નમઃ ।
ઇતિ શ્રીમહાલક્ષ્મીસ્તુતિઃ ૨ સમાપ્તા ।

